
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo oʻgʻli – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar boʻlimi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod Oʻktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
boʻyicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
boʻyicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
boʻyicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Joʻraboy – falsafa fanlari doktori, 

professor; 

Gʻaybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Moʻmin – falsafa fanlari doktori, 

dotsent; 

Oʻroqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Koʻchimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov Gʻaybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Togʻayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, Oʻzbekiston Respublikasida 
xizmat koʻrsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat Gʻaybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Joʻrayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom oʻgʻli — yuridik fanlar 
boʻyicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari boʻyicha falsafa doktori (PhD); 

Bobomurotova Latofat Elmurodovna — pedagogika 
fanlari boʻyicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport boʻyicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, Oʻzbekiston milliy 
universiteti kafedra mudiri; 

Seitov Azamat Poʻlatovich – sotsiologiya fanlari 
doktori, professor, Oʻzbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, Oʻzbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Boʻtayev Usmonjon Xayrullayevich –siyosiy fanlar 
doktori, dotsent, Oʻzbekiston milliy universiteti 
kafedra mudiri. 

Abstract. The article provides a detailed analysis of the labor rights of persons with disabilities and their legal 
guarantees. As is known, on 07.07.2021, the Convention on the Rights of Persons with Disabilities was ratified by 
the Republic of Uzbekistan. The ratification of this international document has increased attention to persons with 
disabilities in our country. In this sense, the attitude of employers to the issue of employment of persons with 
disabilities has also changed in a positive direction.  
The article also provides a legal analysis of the benefits for persons with disabilities established by the Labor Code 
of the Republic of Uzbekistan. If we pay attention to the legislation on the rights of persons with disabilities, we 
can see in Article 42 of the law the norms related to ensuring the labor rights of this category of persons. 

Annotatsiya. Maqolada, nogironligi boʻlgan shaxslarning mehnat qilish huquqlari va ularning huquqiy kafolatlari 
atroflicha tahlil qilingan. Maʼlumki, 07.07.2021 yilda nogironlar huquqlari toʻgʻrisidagi konvensiya Oʻzbekiston 
Respublikasi tomonidan ratifikatsiya qilindi. Mazkur xalqaro darajadagi hujjatning ratifikatsiya qilinishi 
mamlakatimizda nogironligi boʻlgan shaxslarga nisbatan eʼtiborni kuchaytirdi. Shu maʼnoda, nogironligi boʻlgan 
shaxslarni ish bilan taʼminlash masalasiga ham ish beruvchilarning munosabati ijobiy tomonga oʻzgardi. 
Shuningdek, maqolada, Oʻzbekiston Respublikasi mehnat kodeksida belgilangan nogironligi boʻlgan shaxslarga oid 
imtiyozlar ham huquqiy jihatdan tahlil qilingan. Nogironligi boʻlgan shaxslar huquqlari toʻgʻrisidagi qonunchilikka 
eʼtibor qaratadigan boʻlsak, qonunning 42-moddasida mazkur toifadagi shaxslarning mehnat huquqlarini 
taʼminlanishi bilan bogʻliq normalarni koʻrishimiz mumkin. Shu kabi huquqiy normalar tahlili maqolaning 
mazmun mohiyatini tashkil etadi 

Kalit soʻzlar: nogironligi boʻlgan shaxslar, davlat, qonun, mehnat qonunchiligi, kvota, imtiyoz, ish bilan taʼminlash. 

Kirish. Bugungi kunda nogironligi boʻlgan shaxslar huquqlarini taʼminlashda davlat 

darajasidagi bir qator islohotlar amalga oshirilmoqda. Shunday islohotlardan biri bu 

nogironligi boʻlgan shaxslarning ish bilan taʼminlanishi boʻyicha qonunchilik doirasida 

belgilanayotgan imtiyozlardir. Maʼlumki, nogironligi boʻlgan shaxslarni ishga joylashishlari va 

ularning mehnat faoliyati jarayonida maxsus shart-sharoitlarga ega boʻlishlari bu toifa 

shaxslarga nogironlik holati bilan bogʻliq oqibatlarni nisbatan qisqartirishga yordam beradi. 

Deylik, nogironligi boʻlgan shaxs biror bir ishlab chiqarish korxonasida faoliyat yuritadigan 

boʻlsa, uning erkin ishlashi uchun bu toifa shaxsga qoʻshimcha shart-sharoitlar yaratib berilishi 

talab etiladi. Shu jihatdan olib qaraganda, bu toifa shaxslar ham munosib mehnat shart 

sharoitlarida ishlash huquqiga ega sanalishadi. Aynan mana shu norma Oʻzbekiston 

Respublikasi konstitutsiyasi 42-moddasida ham bevosita nazarda tutilgan. Har kim munosib 

mehnat qilish, kasb va faoliyat turini erkin tanlash, xavfsizlik va gigiyena talablariga javob 

beradigan qulay mehnat sharoitlarida ishlash, mehnati uchun hech qanday kamsitishlarsiz 

hamda mehnatga haq toʻlashning belgilangan eng kam miqdoridan kam boʻlmagan tarzda 

adolatli haq olish, shuningdek ishsizlikdan qonunda belgilangan tartibda himoyalanish 

huquqiga ega. 

Mehnatga haq toʻlashning eng kam miqdori insonning munosib turmush darajasini 

taʼminlash zarurati hisobga olingan holda belgilanadi. 

Homiladorligi yoki bolasi borligi sababli ayollarni ishga qabul qilishni rad etish, ishdan 

boʻshatish va ularning ish haqini kamaytirish taqiqlanadi[1]. 

Adabiyotlar tahlili va metodologiya. Nogironligi boʻlgan shaxslarning mehnat qilish 

huquqini taʼminlash masalasida fikr yuritar ekanmiz, bu toifa shaxslarning mehnat qilish 

huquqlari ularning konstitutsiyaviy huquqi boʻlib, bir qator xalqaro va milliy sohaviy 

qonunchilik asoslari yordamida mustahkamlab qoʻyilganligini taʼkidlab oʻtishimiz zarur. Misol 

uchun nogironligi boʻlgan shaxslar huquqlari toʻgʻrisidagi qonunning 42-moddasida 

quyidagicha norma keltirilgan:  

Nogironligi boʻlgan shaxs odatdagi mehnat sharoitlariga ega tashkilotlarda, nogironligi 

boʻlgan shaxslarning mehnatidan foydalanuvchi ixtisoslashtirilgan korxonalarda, sexlarda va 

uchastkalarda ishlashga, shuningdek qonunchilikda taqiqlanmagan yakka tartibdagi mehnat 

faoliyatini yoki boshqa faoliyatni amalga oshirishga haqli. 

Mehnat munosabatlarining barcha shakllariga nisbatan, shu jumladan ishga qabul qilish 

shartlariga, ishga yollashga, mehnat faoliyatini amalga oshirishga, ishni saqlab qolishga, 

xizmatda (ishda) lavozim boʻyicha koʻtarilishga, shuningdek xavfsiz mehnat sharoitlari 

taʼminlanishiga nisbatan nogironlik belgisiga koʻra kamsitish taqiqlanadi[2]. 

Ushbu huquqiy normadan anglashiladiki, mehnat munosabatlari jarayonida nogironligi 

boʻlgan shaxslarning huquqlari regulyar tartibda taʼminlab beriladi. mehnat faoliyati doirasida 

ularni kamsitishga yoʻl qoʻyilmaydi. 

Bundan tashqari, 13.12.2006-yilda BMT tomonidan qabul qilingan va Oʻzbekiston 

Respublikasi tomonidan OʻRQ-695-son qonuniga muvofiq, 07.06.2021-yilda ratifikatsiya 

qilingan Nogironlar huquqlari toʻgʻrisidagi konvensiya muhim ahamiyatga ega. Mazkur 

konvensiyaning 27-moddasiga koʻra, nogironligi boʻlgan shaxslarni mehnat huquqlarini 

taʼminlash boʻyicha davlatlar quyidagi majburiyatlarga ega ekanliklari qayd etilgan: Ishtirok 

etuvchi davlatlar nogironlarning boshqalar bilan teng ravishda mehnat qilish huquqini eʼtirof 

etadi; bu mehnat bozori va ishlab chiqarish muhiti nogironlar uchun ochiq, inklyuziv va ishtirok 

etish imkoniyati boʻlgan sharoitda nogiron oʻzi tanlagan va erkin rozi boʻlgan mehnat faoliyati 

orqali turmush kechirishiga pul ishlab topish imkoniyatiga ega boʻlish huquqini qamrab oladi. 

Ishtirok etuvchi davlatlar mehnat qilish huquqini, shu jumladan mehnat faoliyati davomida 

nogiron boʻlgan shaxslarning mehnat qilish huquqini, jumladan, qonunchilik yoʻli bilan 

belgilangan tartibda amalga oshirish huquqini taʼminlaydi va ragʻbatlantiradi.  

Shu jumladan, ular quyidagi zarur choralarni koʻradi: bandlikning barcha shakllarida, 

shu jumladan ishga qabul qilish, yollash va bandlik, ish joyini saqlab qolish, xizmat lavozimida 

koʻtarilish, xavfsiz va sogʻlom mehnat sharoitlariga taalluqli masalalarda nogironlik belgisi 

boʻyicha kamsitishni man etish; nogironlarning boshqalar bilan teng ravishda adolatli va qulay 

ish sharoitlariga ega boʻlish, shu jumladan, teng qimmatga ega boʻlgan mehnat bilan 

shugʻullanish va buning uchun teng ragʻbatlantirilish, xavfsiz va sogʻlom mehnat sharoitlariga 

ega boʻlish, shu jumladan xurujlardan himoya qilinish va shikoyatlari qondirilishi huquqlarini 

himoya qilish; nogironlar boshqalar bilan teng ravishda oʻzlarining mehnat va kasaba uyushma 

huquqlarini amalga oshirish imkoniyatini taʼminlash; nogironlarga umumiy texnikaviy va 

kasbiy yoʻnaltirish dasturlari, ishga joylashtirish xizmatlari, kasbiy va uzluksiz taʼlim olishdan 

samarali foydalanish imkoniyatlarini yaratish; mehnat bozorida nogironlarning ishga 

joylashish va xizmat lavozimida koʻtarilish, shuningdek ish izlash, ishga ega boʻlish, ish joyini 

saqlash va mehnat faoliyatini qaytadan boshlash imkoniyatlarini kengaytirish; shaxsiy mehnat 

faoliyati, tadbirkorlik, shirkatlarni rivojlantirish va oʻz biznesini tashkil etish imkoniyatlarini 

kengaytirish; nogironlarni davlat sektoriga ishga yollash; nogironlarni tegishli strategiyalar 

hamda ijobiy harakatlar, ragʻbatlar va boshqa choralarni qamrab olishi mumkin boʻlgan 

dasturlar yordamida xususiy sektorda ishga yollashni ragʻbatlantirish; nogironlarning ish 

joylarini oqilona moslashtirishni taʼminlash; ochiq mehnat bozori sharoitlarida nogironlarning 

ish tajribalarini oʻzlashtirishlarini ragʻbatlantirish; nogironlarni kasbiy va malaka 

reabilitatsiyasini, ish joylarini saqlab qolish va ishga qaytib kelishga qaratilgan dasturlarni 

ragʻbatlantirish.[3] Yuqorida keltirilgan huquqiy normalar mazmun mohiyatiga qaraydigan 

boʻlsak, maʼlum boʻladiki, nogironligi boʻlgan shaxslar bandligini taʼminlash davlat ijtimoiy 

himoya siyosatining muhim yoʻnalishlaridan biri hisoblanadi.  

Shu maʼnoda, mamlakatimizda, nogironligi boʻlgan shaxslar bandligini taʼminlash 

boʻyicha 3 foizli kvota belgilangan. Taʼkidlab oʻtish kerakki, mazkur 3 foizli kvota minimal zaxira 

ish oʻrinlari doirasida belgilangan. 

Shuningdek, mehnat qonunchiligida nogironligi boʻlgan shaxslarni qoʻllab quvvatlash 

boʻyicha bir qator imkoniyat va imtiyozlar taqdim etilgan. Yangi tahrirdagi Oʻzbekiston 

Respublikasi Konstitutsiyasining 57-moddasida “Mehnatga layoqatsiz va yolgʻiz keksalar, 

nogironligi boʻlgan shaxslar hamda aholining ijtimoiy jihatdan ehtiyojmand boshqa 

toifalarining huquqlari davlat himoyasida ekanligi mustahkamlandi”. 

Davlat nogironligi boʻlgan shaxslarning ijtimoiy, iqtisodiy va madaniy sohalar obyektlari 

va xizmatlaridan toʻlaqonli foydalanishi uchun shart-sharoitlar yaratadi, ularning ishga 

joylashishiga, taʼlim olishiga koʻmaklashadi, ularga zarur boʻlgan axborotni toʻsqinliksiz olish 

imkoniyatini taʼminlaydi. 

Oʻzbekiston Respublikasi Prezidentining “Nogironligi boʻlgan shaxslarni har tomonlama 

qoʻllab-quvvatlash, ularning bandligiga koʻmaklashish hamda ijtimoiy faolligini yanada 

oshirishga oid qoʻshimcha chora-tadbirlar toʻgʻrisida” 2021-yil 21-dekabrdagi PQ-57-son 

qaroriga muvofiq: “2022-yil 1-yanvardan boshlab nogironligi boʻlgan shaxslarni ishga qabul 

qilgan ish beruvchilarga Bandlikka koʻmaklashish davlat jamgʻarmasi mablagʻlari hisobidan har 

bir xodim uchun 6 oy davomida har oyda bazaviy hisoblash miqdorining 1,5 baravari miqdorida 

subsidiya berilishi; nogironligi boʻlgan shaxslar hamda I va II guruh nogironligi boʻlgan shaxslar 

uchun daromad soligʻi boʻyicha belgilangan imtiyoz mehnatga haq toʻlash eng kam miqdorining 

1,41 baravaridan 3 baravarigacha oshirilishi; 

2022-yil 1-fevraldan boshlab nogironligi boʻlgan shaxslarni ishga joylashtirish uchun 

tuman (shahar) hokimlarining qarori bilan belgilangan ish oʻrinlarining eng kam soni va ish 

beruvchilar tomonidan ish oʻrinlari zaxiraga qoʻyilganligi toʻgʻrisidagi maʼlumotlar”. 

“Yagona milliy mehnat tizimi” idoralararo dasturiy-apparat kompleksiga kiritiladigan 

boʻsh ish oʻrinlari milliy bazasida aks etib borilishi belgilandi[4]. Nogironligi boʻlgan 

shaxslarning bandligiga koʻmaklashishni yanada takomillashtirish maqsadida Vazirlar  

Mahkamasining 2022-yil 31avgustdagi 486-son “Nogironligi boʻlgan shaxslarning mehnat 

faoliyatini amalga oshirishi uchun qulay shart-sharoitlar yaratish chora-tadbirlari toʻgʻrisida”gi 

qarori qabul qilindi. Mazkur qaror bilan nogironligi boʻlgan shaxslarning ishlashi tavsiya 

qilingan kasblar toʻgʻrisidagi maʼlumotlar, ularning samarali mehnati faoliyatini amalga 

oshirishi uchun ish joylari bilan taʼminlanishi tavsiya etilgan qulay shart-sharoitlarni nazarda 

tutuvchi: 

Nogironligi boʻlgan shaxslar uchun tavsiya etilgan ishchi kasblar va xizmat 

lavozimlarining namunaviy roʻyxati (klassifikatori) 1-ilovaga muvofiq; 

Nogironligi boʻlgan shaxslarning faoliyat yuritishi uchun ish oʻrinlari va kasblarni 

moslashtirish boʻyicha tavsiyalar 2-ilovaga muvofiq; 

Nogironligi boʻlgan shaxslarning faoliyat yuritishi mumkin boʻlgan kasblar va lavozimlar 

roʻyxati hamda mehnat sharoitlari boʻyicha tavsiyalar 3-ilovaga muvofiq tasdiqlandi[5]. 

Mehnat kodeksi (keyingi oʻrinlarda — MK) 4-moddasi 3-qismiga koʻra, mehnat va 

mashgʻulotlar sohasida xodimlarning huquqlarini mehnatning muayyan turiga xos boʻlgan 

talablar yoki yuqoriroq ijtimoiy himoyaga muhtoj boʻlgan shaxslar (oilaviy vazifalarni bajarish 

bilan band boʻlgan shaxslar, voyaga yetmaganlar, nogironligi boʻlgan shaxslar, homilador 

ayollar va boshqalar) toʻgʻrisidagi alohida gʻamxoʻrlik bilan bogʻliq holda asoslangan tarzda 

farqlash, istisno etish, ularga afzallik berish, shuningdek ularni cheklash kamsitish deb 

hisoblanmaydi. 

MK 119-moddasiga koʻra, ishga qabul qilishni qonunga xilof ravishda rad etishga yoʻl 

qoʻyilmaydi. Quyidagilar ishga qabul qilishni qonunga xilof ravishda rad etishdir: mehnat va 

mashgʻulotlar sohasida kamsitishni taqiqlash toʻgʻrisidagi talablarni buzish va boshqalar. Yaʼni 

nogironligi boʻlgan shaxsni aynan nogironlik belgisiga koʻra ishga qabul qilishni qonunga xilof 

ravishda rad etishga yoʻl qoʻyilmaydi. 

Natijalar va muhokama. Mehnat kodeksining bir qator moddalarida nogironligi 

boʻlgan xodimlarga alohida kafolat va imtiyozlar berilgan. Quyida shularga toʻxtalib oʻtamiz. 

Nogironligi boʻlgan shaxslar bilan mehnat shartnomasini tuzishda nimalar eʼtiborga 

olinishi zarur. 

1. MK 96-moddasiga koʻra, nogironligi boʻlgan shaxslar aholining ijtimoiy ehtiyojmand 

toifalari jumlasiga kiradi va davlat ularni ishga joylashtirish boʻyicha qoʻshimcha kafolatlarni 

taʼminlaydi. 

Nogironligi boʻlgan shaxslarga “Aholi bandligi toʻgʻrisida”gi Oʻzbekiston Respublikasi 

Qonuniga muvofiq belgilangan ish oʻrinlarining eng kam soni hisobidan zaxiradagi ish 

oʻrinlariga mahalliy mehnat organlari yoʻllanmasiga koʻra ishga joylashish kafolatlanadi. (MK 

423-moddasi). 

Mahalliy davlat hokimiyati organlari tomonidan xodimlarining soni 20 nafardan ortiq 

boʻlgan tashkilotlarda nogironligi boʻlgan shaxslarni ishga joylashtirish uchun xodimlar 

umumiy sonining kamida 3 foizi miqdorida ish oʻrinlarining eng kam soni belgilanadi. Masalan, 

100 nafar xodim ishlaydigan tashkilotda (mulkchilik shaklidan qatʼi nazar) kamida 3 ta ish oʻrni 

nogironligi boʻlgan shaxslar uchun band qilib qoʻyiladi. 

Vazirlar Mahkamasining 2017-yil 5-dekabrdagi 965-son qaroriga 1-ilova 6-7-bandlariga 

koʻra, xodimlarning roʻyxatdagi oʻrtacha soni 20 nafar kishidan ortiqni tashkil etadigan 

tashkilotlar har yili:1 avgustdan kech boʻlmagan muddatda lavozimlarni hisobga olgan holda 

kelgusi yil uchun zaxiraga qoʻyiladigan ish oʻrinlarining umumiy sonini belgilaydi;15 avgustdan 

kech boʻlmagan muddatda kelgusi yil uchun ish oʻrinlarining zaxiraga qoʻyiladigan umumiy soni 

toʻgʻrisidagi maʼlumotlarni tegishli shakl boʻyicha tuman (shahar) Bandlikka koʻmaklashish 

markaziga taqdim etadi. 

2. I va II guruh nogironligi boʻlgan xodimlar uchun ish vaqtining davomiyligi haftasiga 

36 soatdan oshmaydigan qilib belgilanadi. 

I va II guruh nogironligi boʻlgan xodimlar uchun kunlik ishning (smenaning) davomiyligi 

tibbiy-ijtimoiy ekspert komissiyasining tavsiyalariga muvofiq belgilanadi, lekin olti kunlik ish 

haftasida — olti soatdan, besh kunlik ish haftasida — yetti soat oʻttiz daqiqadan ortib ketmasligi 

kerak (MK 427-moddasi). 

Demak, I va II guruh nogironligi boʻlgan shaxslarga 6 kunlik ish haftasida 6 soatdan  

va 5 kunlik ish haftasida 7,5 soatdan ortiq boʻlmagan ish vaqti belgilanishi zarur. 

I va II guruh nogironligi boʻlgan xodimlarning mehnatiga ish vaqtining qisqartirilgan 

davomiyligida haq toʻlash tegishli kasb va lavozimlardagi xodimlarga toʻliq ish vaqti 

davomiyligidagi miqdorda amalga oshiriladi (MK 431-moddasi). 

Diqqat! Agar I va II guruh nogironligi boʻlgan xodim 18 yoshga toʻlmagan boʻlsa oʻquv 

taʼtili vaqtida ish vaqtining muddati: 

16 dan 18 yoshgacha boʻlganlarga – haftasiga 36 soatdan ; 

15 dan 16 yoshgacha boʻlganlarga – haftasiga 24 soatdan oshmaydigan qilib belgilanadi 

(MK 415-moddasi 1-qismi). 

Taʼtil vaqtida 18 sakkiz yoshga toʻlmagan xodimlarning kundalik ish vaqti qisqartirilgan 

hollardagi mehnatiga haq kundalik ish vaqti toʻliq boʻlgan chogʻda tegishli toifadagi xodimlarga 

beriladigan miqdorda toʻlanadi (MK 420-moddasi 1-qismi). 

Oʻqishdan soʻng ishlayotgan oʻquvchilarning oʻquv yili davomidagi ish vaqti muddati esa: 

16 dan 18 yoshgacha boʻlganlarga – haftasiga 18 soatdan; 

15 dan 16 yoshgacha boʻlganlarga – haftasiga 12 soatdan oshmaydigan qilib belgilanadi 

(MK 415-moddasi 2-qismi). Korxonalarda oʻqishdan boʻsh vaqtida ishlayotgan oʻquvchilarning 

mehnatiga ishlagan vaqtiga mutanosib ravishda yoki ishlab chiqargan mahsulotiga qarab haq 

toʻlanadi (MK 420-moddasi 4-qismi). 

3. Nogironligi boʻlgan shaxslar mehnatidan ularga sogʻligʻining holatiga koʻra qarshi 

koʻrsatma boʻlgan ishlarda foydalanish taqiqlanadi. 

Tibbiy-ijtimoiy ekspert komissiyasining nogironligi boʻlgan shaxslarning toʻliqsiz ish 

vaqti rejimi toʻgʻrisidagi, yuklamani kamaytirish haqidagi va mehnatning boshqa shart-

sharoitlari toʻgʻrisidagi tavsiyalari ish beruvchi tomonidan bajarilishi majburiydir. 

4. I va II guruh nogironligi boʻlgan xodimlarga davomiyligi kamida 30 kalendar kundan 

iborat yillik mehnat taʼtili beriladi va ular bu taʼtildan yilning oʻzlari uchun qulay boʻlgan vaqtida 

foydalanishi mumkin. (MK 218 va 429-moddalari).[6] 

5.  Nogironligi boʻlgan xodimlarni xizmat safariga yuborishga, tungi ishlarga, ish 

vaqtidan tashqari ishlarga hamda dam olish va ishlanmaydigan bayram kunlaridagi ishlarga 

jalb qilishga faqat ularning roziligi bilan, agar ushbu xodimlar uchun bunday ishlar tibbiy-

ijtimoiy ekspert komissiyasi tavsiyalarida taqiqlanmagan boʻlsa, yoʻl qoʻyiladi. (Mehnat kodeksi 

428-moddasi). 

6.  I va II guruh nogironligi boʻlgan shaxslarga yillik asosiy taʼtil birinchi ish yili uchun 

ularning xohishi boʻyicha 6 oy oʻtmasdan oldin beriladi (MK 227-modda 3-qismi ). 

7.  I va II guruh nogironligi boʻlgan shaxslarga ularning xohishiga koʻra ikkinchi va 

keyingi ish yillari uchun har yilgi mehnat taʼtili qulay boʻlgan vaqtda berilishi kerak (MK 228-

modda 4-qismi ). 

8. I va II guruh nogironligi boʻlgan shaxslarga ularning xohishiga koʻra, har yili 14 

kalendar kunga qadar ish haqi saqlanmagan holda muqarrar tartibda taʼtil (“bez soderjaniye”) 

beriladi Bu holatda ish beruvchi bilan kelishuv shart emas (MK 242 va 430-moddalari). 

Xulosa. Xulosa qilib aytganda, nogironligi boʻlgan shaxslarni ish bilan taʼminlash va bu 

orqali ular turmush tarzini yaxshilash davlat ijtimoiy himoya siyosatining bosh maqsadlaridan 

biri hisoblanadi. mehnat qonunchiligida belgilangan imtiyozlarni nogironligi boʻlgan shaxslar 

hayotiga tatbiq etish huquqni qoʻllash bilan bevosita bogʻliq hisoblanadi. aytmoqchi 

boʻlganimiz, qonunchilikda belgilangan imtiyozlarni qoʻllashda bandlik va kambagʻallikni 

qisqartirish va bandlik vazirligi va uning hududiy boshqarmalari, bandlikka koʻmaklashish 

markazlari, ish beruvchilar masʼul sanalishadi. 

